
  
  

शास्त्रीय भाषा केंद्रों ने स्वायत्तता की मांग की

स्रोत: द हिंदू
हाल ही में शास्त्रीय भाषाओ ंके लिये विशेष केंद्रों की स्वायत्तता को लेकर चिंताएँ बढ़ गई हैं तथा तेलुगु, कन्नड़, मलयालम और ओड़िया को प्रभावी रूप से
बढ़ावा देने हेतु उनकी स्वतंत्रता की मांग की जा रही है।

भारत छह शास्त्रीय भाषाओं को मान्यता देता है: तमिल, तेलुगु, कन्नड़, मलयालम, संस्कृत और ओडिया, जिनमें से प्रत्येक के लिये निर्दिष्ट केंद्र
हैं, हालाँकि केवल तमिल केंद्र को स्वायत्तता प्राप्त है।
मैसूर में केंद्रीय भारतीय भाषा संस्थान (CIIL) के अंतर्गत तेलुगु, कन्नड़, मलयालम और ओडिया के केंद्र संचालित होते हैं, जिन्हें CIIL पर
वित्तीय निर्भरता के कारण कार्यक्रमों के आयोजन और योजना बनाने में चुनौतियों का सामना करना पड़ता है।

इन केंद्रों के निदेशकों ने स्वायत्तता की मांग की तथा रिपोर्ट प्रस्तुत की, लेकिन उन्हें केंद्रीय शिक्षा मंत्रालय से कोई अतिरिक्त
मार्गदर्शन नहीं मिला।

तमिल और संस्कृत को पर्याप्त वित्तीय सहायता प्राप्त ह।ै तमिल स्वायत्त है तथा संस्कृत के लिये समर्पित विश्वविद्यालय हैं, जबकि
अन्य शास्त्रीय भाषाएँ सीमित वित्त पोषण व रिक्त पदों के कारण संघर्ष कर रही हैं।

उदाहरण के लिये, नेल्लोर स्थित तेलुगु केंद्र और भुवनेश्वर स्थित ओडिया केंद्र में कर्मचारियों की भारी कमी है तथा सीमित वित्तीय
संसाधनों के कारण उनका संचालन प्रभावित हो रहा है।

भारत सरकार ने वर्ष 2004 में महत्त्वपूर्ण ऐतिहासिक और सांस्कृतिक मूल्य वाली भाषाओं को मान्यता देते हुए उन्हें "भारत में शास्त्रीय भाषा" का
दर्जा दिया।

        क्रम.                    भाषा घोषित करने का वर्ष
           1.                   तमिल          2004
           2.                   संस्कृत          2005
           3.                   तेलुगु          2008
           4.                   कन्नड़          2008
           5.                   मलयालम          2013
           6.                  ओड़िया          2014 

और पढ़ें: शास्त्रीय भाषा

 

PDF Refernece URL: https://www.drishtiias.com/hindi/printpdf/classical-language-centres-demand-autonomy

Powered by TCPDF (www.tcpdf.org)

https://www.thehindu.com/news/national/centres-for-promotion-of-classical-telugu-odia-kannada-and-malayalam-demand-autonomy-for-proper-functioning/article68566126.ece#:~:text=Special%20centres%20set%20up%20for,Kannada%2C%20Malayalam%2C%20and%20Odia.
/hindi/daily-updates/daily-news-analysis/criteria-for-classical-language
/hindi/daily-updates/daily-news-analysis/criteria-for-classical-language
https://www.drishtiias.com/hindi/printpdf/classical-language-centres-demand-autonomy
http://www.tcpdf.org

